Монгол Улсын Их Хурлын 2009 оны ээлжит бус чуулганы Нийгмийн бодлого, боловсрол, соёл, шинжлэх ухааны байнгын хорооны 2009 оны 03 дугаар сарын 04-ний өдөр (Лхагва гараг)-ийн хуралдаан 15 цаг 00 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Д.Оюунхорол ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 17 гишүүнээс 9 гишүүн ирж, 52.0 хувийн ирцтэй байв. Үүнд:


Чөлөөтэй: Д.Арвин, Ц.Даваасүрэн, Д.Загджав, Д.Одбаяр, Ө.Энхтүвшин, Л.Гүндалай.


Тасалсан: Ч.Улаан, П.Алтангэрэл. 


Нэг. Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслүүд  (хоёрдахь хэлэлцүүлэг)   

Хэлэлцэж буй асуудалтай холбогдуулан Сангийн яамны Төрийн нарийн бичгийн дарга Д.Баттөр, тус яамны Хууль, эрх зүйн газрын дарга Б.Ганбат, Төсвийн бодлого зохицуулалтын газрын Орлогын хэлтсийн дарга Ж.Ганбат, Зарлагын хэлтсийн дарга Б.Нямаа, Хөрөнгө оруулалтын хэлтсийн дарга Б.Гэрэлмаа, мэргэжилтэн Д.Өлзийсайхан, Н.Мандуул, Монгол Улсыг хөгжүүлэх сангийн ажлын албаны дарга Б.Нанзаддорж, Эрүүл мэндийн яамны санхүүгийн газрын орлогч дарга Т.Отгонбаатар, Нийгмийн хамгаалал, хөдөлмөрийн яамны санхүүгийн газрын дарга Б.Мөнхзул, Боловсрол, соёл, шинжлэх ухааны яамны Төрийн нарийн бичгийн дарга Б.Мишигжав, санхүүгийн газрын дарга С.Наранцогт,  УИХ-ын Тамгын газрын зөвлөх Н.Баярмаа, Нийгмийн бодлого, боловсрол, соёл, шинжлэх ухааны байнгын хорооны зөвлөх Р.Эрдэнэтуяа, референт Я.Оюунбилэг, Д.Мөнхцэцэг нарын бүрэлдэхүүнтэй ажлын хэсэг байлцав.

Д.Оюунхорол: -Монгол Улсын 2009 оны төсвийн тухай хуульд нэмэлт, өөрчлөлт оруулах тухай, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны төсвийн тухай хуульд өөрчлөлт оруулах тухай хуулийн төслүүдийг хэлэлцье гэсэн саналтай гишүүд гараа өргөнө үү.

Зөвшөөрсөн


9

Татгалзсан


-

Бүгд



9

Гишүүдийн олонхийн саналаар дэмжигдлээ.

 Хуулийн төсөлтэй холбогдуулан УИХ-ын гишүүн Д.Дондог, А.Тлейхан нарын асуусан асуултад УИХ-ын гишүүн Д.Оюунхорол, ажлын хэсгээс Б.Нанзаддорж, С.Наранцогт нар хариулж, тайлбар хийв.

УИХ-ын гишүүн Д.Дондог санал хэлэв.

 Д.Оюунхорол: -Ажлын хэсгээс оруулж ирсэн саналыг дэмжиж байгаа гишүүд гараа өргөнө үү.

Зөвшөөрсөн


9

Татгалзсан


-

Бүгд



9

Гишүүдийн олонхийн саналаар дэмжигдлээ. 

Байнгын хорооны хуралдаанаар дэмжигдсэн саналын томъёоллоор санал хураалт явуулав.

1.Монгол Улсын 2009 оны төсвийн хуулийн тодотголоор ажлын хэсгээс оруулж ирсэн саналыг Засгийн газрын саналыг бүхэлд нь дэмжье гэдэг саналын томъёоллыг дэмжиж байгаа гишүүд гараа өргөнө үү. 

Зөвшөөрсөн


9

Татгалзсан


-

Бүгд



9

Гишүүдийн олонхийн саналаар дэмжигдлээ.

2.Төрийн албан хаагчдад олгох багш нарын үр дүнгийн урамшууллын 20.0 тэрбум төгрөгийг үлдээе гэсэн саналын томъёоллыг дэмжиж байгаа гишүүд гараа өргөнө үү.

Зөвшөөрсөн


9

Татгалзсан


-

Бүгд



9

Гишүүдийн олонхийн саналаар дэмжигдлээ.

3.УИХ-ын гишүүн Д.Дондогийн гаргасан, Нийгмийн салбарын 2009 онд хийгдэхгүй хөрөнгө оруулалтын барилга байгууламжийн нэрийн жагсаалтыг Төсвийн байнгын хорооны дүгнэлтэнд хавсаргах гэсэн саналын томъёоллыг дэмжиж байгаа гишүүд гараа өргөнө үү. 

Зөвшөөрсөн


9

Татгалзсан


-

Бүгд



9

Гишүүдийн олонхийн саналаар дэмжигдлээ.

4.УИХ-ын гишүүн Д.Оюунхоролын гаргасан, Батлагдсан төсвөөс төсвийн тодотголоор хасагдсан ХYIII.1.1.20 заалтыг “Сургуулийн барилга 320 суудал (Завхан, Их-Уул) 250.0 сая төгрөг” гэж буцаан оруулж, өөрчлөх гэсэн саналыг дэмжиж байгаа гишүүд гараа өргөнө үү.  

Дээрх заалттай холбогдуулан УИХ-ын гишүүн Ц.Дашдоржийн асуусан асуултад УИХ-ын гишүүн Д.Оюунхорол, ажлын хэсгээс С.Наранцогт нар тайлбар хийв.

Зөвшөөрсөн


9

Татгалзсан


-

Бүгд



9

Гишүүдийн олонхийн саналаар дэмжигдлээ.

5.УИХ-ын гишүүн Д.Оюунхоролын гаргасан Төслийн ХY.1.1.76 заалтын “Цэцэрлэг, 100 ор (Завхан, Тосонцэнгэл) 551.4 сая төгрөг” гэснийг “Тосонцэнгэл сумын Цэндийн нэрэмжит цогцолбор сургуулийн барилга 251.4 сая төгрөг” гэж өөрчлөх гэсэн саналыг дэмжиж байгаа гишүүд гараа өргөнө үү. 

Дээрх заалттай холбогдуулан УИХ-ын гишүүн Д.Оюунхорол, ажлын хэсгээс Б.Нанзаддорж, С.Наранцогт нар тайлбар хийв.

Зөвшөөрсөн


9

Татгалзсан


-

Бүгд



9

Гишүүдийн олонхийн саналаар дэмжигдлээ.

 Д.Оюунхорол: Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай УИХ-ын тогтоолын төслийг дэмжиж байгаа гишүүд гараа өргөнө үү.   

Зөвшөөрсөн


9

Татгалзсан


-

Бүгд



9

Гишүүдийн олонхийн саналаар дэмжигдлээ.

Байнгын хорооны санал, дүгнэлтийг УИХ-ын чуулганы нэгдсэн хуралдаанд УИХ-ын гишүүн Д.Оюунхорол танилцуулахаар тогтов. 

Хуралдаан 15 цаг 20 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН

ХОРООНЫ ДАРГА






Д.ОЮУНХОРОЛ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Д.ЭНЭБИШ
УИХ-ЫН ЭЭЛЖИТ БУС ЧУУЛГАНЫ 2009 ОНЫ 03 ДУГААР

САРЫН 04-НИЙ ӨДӨР (ЛХАГВА ГАРАГ)-ИЙН НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 00 минутад эхлэв.

Д.Оюунхорол: -Энэ өдрийн амгаланг айлтгая. Байнгын хорооны хуралдаанд ирвэл зохих 17 гишүүнээс ирсэн 9 гишүүн байгаа учраас ирц 51.0 хувьтай байна. Байнгын хорооны хуралдаан нээснийг мэдэгдье.

Ажлын хэсгийн гишүүдээ оруулахыг урьж байна. Өнөөдрийн байнгын хорооны хуралдаанаар хэлэлцэх асуудлаа танилцуулъя.

Монгол Улсын 2009 оны Төсвийн тухай хуульд өөрчлөлт оруулах, Монгол Улсыг хөгжүүлэх сангийн 2009 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны Төсвийн тухай хуульд өөрчлөлт оруулах тухай 3 хуулийн хоёрдахь хэлэлцүүлэг төслийг одоо бид ярих юм. 

Хэлэлцэх асуудалтай холбогдуулан Сангийн яамны Төрийн нарийн бичгийн дарга Баттөр, Эрүүл мэндийн яамны санхүүгийн газрын орлогч дарга Отгонбаатар, Нийгмийн хамгаалал, хөдөлмөрийн яамны санхүүгийн газрын дарга Мөнхзул, Боловсрол, соёл, шинжлэх ухааны яамны санхүүгийн газрын дарга С.Наранцогт, Сангийн яамны хууль, эрх зүйн газрын дарга Ганбат, Сангийн яамны төсвийн бодлого зохицуулалтын газрын хэлтсийн дарга Ганбат, Сангийн яамны бодлого зохицуулалтын газрын зарлагын хэлтсийн дарга Нямаа, Сангийн яамны төсвийн бодлого зохицуулалтын газрын Хөрөнгө оруулалтын хэлтсийн дарга Гэрэлмаа, Сангийн яамны төсвийн бодлого зохицуулалтын газрын Монгол Улсыг хөгжүүлэх сангийн ажлын албаны дарга Нанзаддорж, Сангийн яамны төсвийн бодлого зохицуулалтын газрын ахлах мэргэжилтэн Өлзийсайхан, Сангийн яамны төсвийн бодлого зохицуулалтын газрын мэргэжилтэн Мандуул нар өнөөдөр оролцож байна.

Мөн Боловсрол, соёл, шинжлэх ухааны яамны Төрийн нарийн бичгийн дарга Мишигжав ийм бүрэлдэхүүнтэй ажлын хэсэг манай байнгын хорооны хуралдаанд оролцож байна.

Хэлэлцэх асуудлаа батлах саналтай гишүүд гараа өргөнө үү. Хуралдаанд 9 гишүүн оролцож байгаа 9 гишүүн дэмжиж байгаа юм байна. Ингээд татгалзсан гишүүн байхгүй байна. 

Орж ирээгүй 2 гишүүн байгаа юм. Тэгээд Алтай гишүүн гадны уулзалттай байна, тэгэхдээ би 100.0 хувь дэмжиж байна. Саналаа намайг дэмжсэнээр аваач ээ гэсэн. Еще нэг нь хэн гишүүн байгаа билээ, бас дэмжсэнээр аваач ээ гээд хуралтай байна аа гэсэн Эдийн засгийн байнгын хорооны дарга. 

Ингээд Монгол Улсыг хөгжүүлэх сангийн 2009 оны Төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2009 оны Төсвийн тухай хуулийн төсөлтэй холбогдуулан байнгын хороод дээр өнөөдөр ярих ёстой. Бид ажлын хэсэг, Улсын Их Хурлын даргын захирамжаар байгуулагдсан ажлын хэсэг ажиллаад, бүлгүүд дээр ер нь бол саналаа ярьж танилцуулсан. 

Тийм учраас яг одоо уг асуудалтай холбоотой асуудлаар манай гишүүдээс тодорхой саналууд байвал саналаа гаргана уу гэж хүсч байна. Хэлэлцэж байгаа асуудалтай холбоотойгоор.

Дондог гишүүн.

Д.Дондог: -Хоёр гурван ажлын хэсэг гараад ерөнхийдөө дүн нь зангидагдаж байгаа. Тэгэхдээ манай байнгын хорооны дүгнэлтэнд орж Улсын Их Хурал дээр уншигдвал, яригдвал зохих зүйл бол энэ эмч, багш нарын цалингаас 20-30 хувийг хасна гээд анх орж ирсэн төслөөрөө тийм юм явж байгаа шүү дээ 20 хувиар хасна гэж. Тэрнийг хасахгүй байх тухай нэгдүгээрт.

Хоёрдугаарт, нэмэгдэл урамшууллаас нь бас хасахгүй байх тухай саналыг гаргаж санал хураалгаад дүгнэлтэндээ оруулах нь зүйтэй байхаа гэж ингэж бодож байна. Яахав тэнд бол хэдийгээр бас дэмжигдэж байгаа ч гэсэн харьяалах байнгын хороо нь бас санал аваад нэгтгээд өгчихвөл зохимжтой байх байх гэж бодож байна.

Мөн боловсрол, эрүүл мэндийн салбарын хөрөнгө оруулалтаас бас хасч болзошгүй санал онолууд яригдаж байгаа. Тэгэхээр энэ дээр гишүүд өөрсдөө саналаа гаргана биз. Миний бодлоор бол тийм жагсаалтаа байнгын хороон дээрээ хийгээд, дүгнэлтэндээ хавсаргаад, ийм ийм одоо объектууд хөрөнгө оруулалтыг нь хасахгүйгээр энэ жил ашиглалтанд орчих боломжтой байгаа учраас хасахгүй ээ гэдэг саналаа бас гаргаад өгчих нь зүйтэй юм уу гэсэн бодолтой байна даа. Тухайлсан саналаа гишүүд хэлэх байх аа.

Д.Оюунхорол: -Дондог гишүүнд баярлалаа. Өөр саналтай гишүүн байна уу, асуух гишүүн байна уу? Тлейхан гишүүн.

А.Тлейхан: -Би нэг зүйл тодруулъя. Нийгмийн бодлого, боловсрол, соёл, шинжлэх ухааны байнгын хороонд харьяалагддаг 3 салбар байгаа. Энэ 3 салбарын … хөрөнгө оруулалтын хэмжээ ямар хэмжээгээр буураад байгаа юм бэ. Аль аль зардлууд нь танагдаж хасагдаж байгаа юм бэ гэдэг нь бидэнд ойлгомжгүй байна аа. Энийг тодруулж өгч болох уу, яам тус бүрээрээ.

Д.Оюунхорол: -Би ер нь энд нэг тайлбар хийгээдэхье. Байнгын хороо бас энэ одоо хуулийн төслүүдийг хэлэлцэхтэй холбоотойгоор төсвийг бас авч танилцсан багцуудтай нь. Боловсрол, соёл, шинжлэх ухааны сайдын 2009 оны төсвийн багцыг бол 429.5 тэрбум төгрөгөөр баталж өгсөн. Энэ батлагдсан төсвөөс 44.2 тэрбум төгрөг буюу 10.5 хувийг бууруулах саналыг төсвийн тодотголд оруулж ирсэн байгаа. 

Дараа нь Нийгмийн хамгаалал, хөдөлмөрийн сайдын төсвийн багцыг 2009 оны төсөвт 352.7 тэрбум төгрөгөөр төсөвлөж баталж өгснөөс 68.5 хувь буюу 16.3 хувиар бууруулах саналыг өнөөдөр тодотголд оруулж ирсэн байгаа. Эрүүл мэндийн сайдын багцыг 205.2 тэрбум төгрөгөөр баталж өгсөн. Үүнээс 19.3 тэрбум төгрөг буюу 9.5 хувиар тус тус бууруулахаар саналыг оруулж ирсэн байгаа. Тэгэхдээ сая манай Дондог гишүүн хэллээ.

 Бид нар байнгын хороодын хурлаас өмнө намын бүлгүүд дээрээ, Их Хурлын даргын ажлын хэсэг байгуулагдаж, төсөвтэй холбоотой асуудлуудаар ажлын хэсэг ажилласан. Зарчмын нэг зүйл дээр бол хоёр намын бүлэг, Улсын Их Хурлын даргын дэргэдэх ажлын хэсэг зөвшилцсөн. Энэ бол төрийн албан хаагчдын цалинг 20-30 хувиар бууруулахаар оруулж ирсэн Монгол Улсын Засгийн газрын саналыг хүлээж авах боломжгүй юмаа гэж үзсэн учраас ажлын хэсэг дээр тохирсон. 

Тийм учраас энэ өөрөөр хэлбэл багцаас хасагдах Засгийн газрын орж ирсэн санал, томъёолол бол буурах ийм боломжтой болсон байгаа гэж үзэж байгаа. Өөрөөр хэлбэл 98.0 тэрбум төгрөгөөр Засгийн газрын оруулж ирсэн өргөн барьсан төсөл бол өөрчлөгдөж байгаа гэж ойлгож байгаа. 

Ингээд энэнтэй холбоотойгоор ажлын хэсэг гаргасан саналуудыг та бүхэн санаж байгаа. Өөрөөр хэлбэл цалин, тэтгэврийг 20 хувиар бууруулахгүй байснаас үүсэж бий болж байгаа 98 буюу нийгмийн даатгалын шимтгэлтэйгээ 107 тэрбум төгрөгний асуудал байгаа байх тийм үү. 107 тэрбум төгрөгийг ямар эх үүсвэрээс яаж олох боломжтой байна вэ гэдгийг ажлын хэсгүүд дээр ярьж санал боловсруулж оруулж ирсэн. Энд ажлын хэсгийн саналын томъёоллууд та бүхний гар дээр сая тарсан учраас энийг унших шаардлагагүй байна.

Ажлын хэсгийн оруулж ирсэн саналыг бүхэлд нь зарчмын хувьд бүлгүүд дээр дэмжчихсэн байгаа. Ганцхан саналыг авахгүй байя гэсэн саналын томъёоллоор манай байнгын хороо санал хураая гэж хэлж байгаа Дондог гишүүний саналтай нэг байна. Энэ нь бол төрийн албан хаагчдад олгох үр дүнгийн урамшууллыг 36.5 тэрбум төгрөгөөр бууруулах саналыг оруулж ирсэн ажлын хэсэг. Энэний 20 тэрбум төгрөгийг буулгахгүй ээ гэдэг саналыг манай Их Хурлын гишүүд, байнгын хорооноос гаргаж байгаа санал аа. Тийм учраас энэ саналаараа бид нар санал хураалгана. 

Өөрөөр хэлбэл багш нарын цалингийн үр дүнгийн урамшуулал болгож олгох ёстой 20 тэрбум төгрөгийг хэвээр нь үлдээе гэдэг энэ саналыг оруулж байгаа гэж хэлж болно. Энэ томъёоллоороо бид нар дараа нь санал хураана.

Өөр манайхтай холбоотой өөр ямар нэг томъёолол байсан бэ гэвэл сумдад 2009 онд шинээр нэмэгдсэн халамжийн ажилтны орон тоог хасах ийм саналыг ажлын хэсэг оруулж ирсэн. Өнөөдөр нэгэнт одоо эдийн засгийн хямралтай байгаа энэ үед шинээр бий болж байгаа орон тоонуудыг бол цомхтгоно гэж зарчим барьж байгаа учраас энэ дээр бол манайх санал өгөхгүй. Бүлгийн саналыг дэмжиж байгаа гэж ойлгож болно. Манайхтай холбоотой үндсэн асуудлууд бол ер нь энэ байгаа. 

Саяын Дондог гишүүний хэлдэгээр бол боловсрол, эрүүл мэнд, нийгмийн хамгааллын чиглэлд өгч байгаа хөрөнгө оруулалтын зардлууд, тэр тусмаа Боловсролын яаман дээр яригдаж байгаа дутуу баригдчихсан барилгын санхүүжилт болон хөрөнгө оруулалтыг хасахгүй байя гэдэг томъёоллоор сая бүлэг дээр санал хураалгаад дэмжигдсэн байгаа. Тийм учраас энэ одоо объектын нэрсийн жагсаалт гишүүдийн гар дээр байхгүй байгаа учраас зарим нэг  томъёолол дээр санал хураалгаад бид нар энэ саналаа өгчихнө гэсэн бодолтой байна.

Өөр саналтай гишүүн байна уу, асуух. Ингээд үндсэндээ бид зарчмынхаа юмыг ойлголцсон байгаа учраас саналын томъёоллоороо. 

Ер нь бол Монгол Улсын 2009 оны төсвийн хуулийн тодотголыг нягтлан шалгаж ингээд үзчихсэн байгаа учраас ажлын хэсгээс оруулж ирсэн саналыг Засгийн газрын саналыг бүхэлд нь дэмжье гэдэг томъёоллоор нэгдсэн санал хураачихъя. Тэгэх үү. Ингээд 100.0 дэмжиж байна.

Төрийн албан хаагчдад олгох багш нарын үр дүнгийн урамшууллын 20.0 тэрбум төгрөгийг үлдээе гэдэг саналын томъёоллоор санал хураая. Хасахгүйгээр. Ингээд дэмжигдлээ.

Хөрөнгө оруулалттай холбоотой зарим нэг томъёоллууд хаягдсан байгаа. Жишээлбэл 2009 оны төсөвт суучихсан байсан мөртлөө орхигдчихсон тийм саналууд байна л даа. Тэгэхээр манай өөр гишүүдэд тийм саналын томъёололтой хүн байна уу. Тэгвэл манайх би нэг өөрөө одоо хувь гишүүнийхээ хувьд санал хураалгая.

Сургуулийн барилга Завхан аймгийн Их-Уул сум 2008-2009 оны төсөвт 713.5 сая төгрөг гээд. Энэ бол өөрөөр хэлбэл 8 мянган хүн амтай ганцхан 10 жилтэй, 1960 хэдэн онд баригдсан модон барилга, нурж унаж байгаа. Тэгээд Мэргэжлийн хяналтын газруудаас удаа дараа дүгнэлт гарсан ийм 2 барилгын хөрөнгийн асуудал орхигдсон байна лээ. Энийг бас саналын томъёолол хураалгая гэсэн бодолтой байна. 

Томъёоллоор нь уншчих уу.

Ц.Дашдорж: -Ийм шүү дээ. Ерөөсөө л нэг зарчим тохирчихсон биз дээ. Шинээр эхлэх гэж байгаа барилгын хөрөнгө оруулалтыг тэр чигээр нь больчихъё л гэсэн шүү дээ. 2010 он руугаа шууд.

Д.Оюунхорол: -Бишээ, энэ шинэ биш. 

Ц.Дашдорж: -Эхэлчихсэн юм уу.

Д.Оюунхорол: -Эхэлчихсэн барилга. Энэ чинь төсөвт ажил нь суугаад мөнгө нь суучихаад тэгээд танагдчихсан байгаа барилга. Тийм учраас Их-Уул сумын 10 жилийн 320 хүүхдийн суудалтай Их-Уул сумын өргөтгөлийн барилгын 713.5 сая төгрөгийг 500.0 саяар хураая гэж Боловсролын яамнаас албан бичиг орж ирсэн тийм ээ Наранцогт дарга аа.

С.Наранцогт: -Энэ яахав Завханд хуваарилагдсан хөрөнгө оруулалтын хэмжээгий нь багасгахгүй учраас 2 объект дээр өчигдөр байнгын хороон дээр унасан саналаар 254, 250 гэдэг энэ жилийн төсвийн хувьд тавихаар тэгж саналаа өгүүлсэн байгаа. 500-гий нь нэг дээр нь тавьчихаар 2 объект байх боломжгүй болчихоод байгаа юм.

Д.Оюунхорол: -Тэгвэл энэ Боловсролын яамнаас орж ирсэн саналын томъёоллоор нь хураачихъя даа. 

Завхан, Тосонцэнгэлийн 551.4 сая гэснийг Цэндийн нэрэмжит Цогцолбор сургуулийн барилга. 

Б.Нанзаддорж: -Сая намын бүлгүүдийн хурал дээр яриад 105.1 тэрбум төгрөгийн хөрөнгө оруулалтын ажлыг хойшлуулъя гэдэг ийм юун дээр чиглэл гарчихсан шүү дээ. Тэр дотор энэ Завханы Их-Уул сумын 320 хүүхдийн 713.5 сая төгрөг орчихсон байгаа байхгүй юу. Ийм л тайлбар хэлмээр байна. Хойшид 2010 ондоо шилжүүлье хэсэг дээр.

Д.Оюунхорол: -Тэгэхлээр байна шүү дээ Нанзаддорж дарга аа. Нэг юмыг зарчмын хувьд их сайн ойлголцох хэрэгтэй байна. Жишээлбэл Тосонцэнгэл суманд 100 ортой хүүхдийн цэцэрлэг барина аа гээд 551.4 сая төгрөгийг одоогийн тодотголд та нар оруулж ирчихсэн байгаа. 100 хүүхдийн ортой цэцэрлэг гээд. Тэгэхээр Тосонцэнгэл суманд 100 хүүхдийн ортой цэцэрлэг одоогийн байдлаар ямар ч шаардлага байхгүй. Өөрөөр хэлбэл 10 жилийн сургууль нь барилгагүй байгаа учраас тэр хөрөнгө оруулалтыг нь татаад өөрөөр хэлбэл тэр 10 жилийн сургуулийн барилга руу нь оруулъя гэдэг саналыг тавьсан учраас би Наранцогт даргыг тэрийгээ тайлбарлаач ээ гэсэн.

С.Наранцогт: -Тэгэхээр ийм байгаа. 105.3 гэж байгаа. Тэрэн дээр ямар нэгэн дүнгийн ямар ч өөрчлөлт гарахгүй ээ. Зүгээр л нөгөө орчихсон нэг Завханы объект нь хасагдаад л өөрөөр хэлбэл солигдож орж байгаа гэсэн үг. Орон нутгийн зайлшгүй нөхцөл байдал, гишүүний гаргасан санал дээр үндэслээд. Тэгэхээр энэ нөгөө дүнд бол Нанзаа даргаа ерөөсөө өөрчлөлт нэг ч төгрөгөөр гарахгүй.

Д.Оюунхорол: -Нанзаддорж дарга аа. 551 гэдэг бол байна шүү дээ таны одоо өргөн барьсан, Их Хуралд өргөн барьсан байгаа төсөл дотор суучихсан. 100 хүүхдийн ортой цэцэрлэг гээд. Цэцэрлэг тэр сургууль суманд ерөөсөө хэрэггүй байхгүй юу. Тэгэхээр тэр 10 жилийн сургуульд нь хөрөнгө оруулалтыг нь шилжүүлье гэж томъёоллыг нь энд засаж оруулж байгаа юм.

Энэ саналыг дэмжиж байгаа гишүүд гараа өргөнө үү. 9-9. Баярлалаа. 100.0 хувийн саналаар дэмжигдсэн шүү.

Энэ Их-Уул, Тосонцэнгэл хоёрын санал ингээд хураагдчихлаа. Өөр саналын томъёоллоор хураах санал байхгүй байна. Тийм учраас.

Д.Дондог: -Би нэг санал хэлчих үү Оюунхорол дарга аа. Санал хураалгахгүй ээ. Энэ өнгөрсөн жил байнгын хорооны хурлаар энд сууж байгаад Боловсрол, соёл, шинжлэх ухааны яамны сайд, Сангийн сайд хоёр Төв аймгийн Аргат сумын цэцэрлэгийн барилгын 50.0 сая төгрөгийг шийдэж өгье гээд за зу болоод гарсан юм. Дараа нь ч гэсэн би Баярцогт сайдад бичиг явуулаад ингээд таны мөнгөний эх үүсвэрийг бид нар батлагдсан төсөвтөө багтаагаад хоёр яам ингээд шийдэхээр болчихсон гэсэн юм. Одоо нөгөө цэцэрлэг нь засагдаад гүйцэтгэгч байгууллага нь хөрөнгө гаргаад засаад, ашиглалтанд орчихсон, 25.0 сая төгрөг өгөх ёстой юм байна лээ. 50.0 сая байх ёстойгоос 25.0 нь өгчихсөн байгаа юм. 

Тэгээд 25.0 нь одоо Сангийн яам, Боловсролын яам хоёр хоорондоо учир зүйгээ олоод тэрнийг нэг санхүүжилт хийчихээч ээ, нэгэнтээ одоо ашиглалтанд орчихсон, хоёр сайд нь за зу гээд тохирчихсон, төлөвлөгөөгөө мөн санал хураалгаад юу гэх вэ гээд ингэчихсэн юмыг тэгээд хүн чирэгдүүлээд тэгээд байх шаардлагагүй юмаа. Ийм мэтийн саналуудыг ойлгоод санхүүжилт юмыг нь хийлгээд явчихаж байгаач ээ л гэж санал хэлж проотоколд тэмдэглүүлье. 

Манай яамныхан бас энийг ойлгоод шийдчихээч ээ гэж хэлэх байна. Яагаад вэ гэвэл тэр тойрог учраас сумын дарга нь ч байсхийгээд л ирэх юм, нөгөө гүйцэтгэсэн компани нь ч байсхийгээд л ирэх юм. Нөгөө таны шийдчихсэн гээд хариу өгсөн юм чинь хаана байна гээд ингээд хаана хаанаа төрийнхөө нэр хүндийг бодоод 25.0 сая төгрөгийг тэр тогтоосон төсөв баталсан төсөв юунд нь багтаагаад шийдчихээч ээ гэсэн саналыг хэлье, протоколд тэмдэглүүлчихье.

Д.Оюунхорол: -Наранцогт дарга аа хариулчих уу.

С.Наранцогт: -Тэгэхээр тэр бол техникийн юугаар хасагдаад 25 үлдчихсэн байгаа. Тэгээд энэ жил бид нар их засварын зардалдаа оруулчихсан байгаа.

Д.Оюунхорол: -Баярлалаа. Тэгэхээр нэг ийм Их Хуралд өргөн барьсан хуультай холбоотой ийм заалтууд сая орхигдчихсон юм байна лээ. Эх, хүүхдэд олгох тэтгэмж, гэр бүлд тусламж үзүүлэх тухай хуулийн 8 дугаар зүйлийн 8.1 дэх хэсэг Монгол Улсыг хөгжүүлэх сангийн тухай хуулийн 8 дугаар зүйлийн 8.2 дахь хэсэгт заасныг үндэслэн Монгол Улсын Их Хурлаас Тогтоох нь:

Нэг. Монгол Улсыг хөгжүүлэх сангаас 0-18 хүртэлх насны хүүхэд бүрт олгох мөнгөний хэмжээг улирал тутам 10 мянган төгрөг байхаар тогтоосугай гээд.

Хоёрдугаарт, эх хүүхдэд тэтгэмж, эх хүүхэд, гэр бүлд тусламж үзүүлэх тухай хуулийн дагуу олгож байгаа шинээр гэрлэгчдэд олгох мөнгөн тусламжийн хэмжээг 300 мянган төгрөгөөр тогтоосугай гэж. 

Гуравдугаарт нь, энэ тогтоол гарсантай холбогдуулан тэтгэмж, мөнгөн тусламжийн хэмжээг тогтоох тухай Монгол Улсын Их Хурлын 2006 оны 6 дугаар сарын 2-ны өдрийн 47 дугаар тогтоолын нэг дэх заалтын шинээр гэрлэгчдэд олгох мөнгөн тусламжийн хэмжээ 500 мянган төгрөгөөр гэснийг хүчингүй болсонд тооцсугай.

Дөрөвдүгээрт, энэ тогтоолыг 2009 оны 4 дүгээр сарын 1-ний өдрөөс эхлэн дагаж мөрдсүгэй гэсэн тогтоолын төслийг маргаашийн бас Их Хурлын нэгдсэн хуралдаанд оруулах дагаж гарах хуулиудтай холбоотой ийм заалт байгаа. 

Энэ төслийг дэмжиж байгаа гишүүд гараа өргөнө үү. Ингээд бүхэлд нь бид нар төслөө дэмжсэн учраас өөр асуух хүн байна уу гишүүдээс. 

Ингээд банйгын хорооны хуралдаан өндөрлөснийг мэдэгдье. Баярлалаа.

Хуралдаан 15 цаг 20 минутад өндөрлөв.

Соронзон хальснаас хянаж буулгасан

Хуралдааны тэмдэглэл хөтлөгч




            Д.ЭНЭБИШ

